
O vindeiro domingo 10 de xuño celébrase na Car-
balleira de Francos (Calo) o FesTeo 2018, a gran 
festa da sociedade de Teo. Nos últimos días pe-
cháronse os detalles da programación, que comeza 
ás 12:00 horas. 

Xusto a esa hora, a primeira actuación será a do 
grupo de guitarra da Asociación Recreativa e Cultu-
ral Os Tilos. Despois, ás 12:30 horas, intervirán Ché-
vere, Aspamite e a Banda Cultural de Teo. Ás 13:15 
horas, ofrecerase unha mostra de break dance e ás 
13:30 horas será o momento de ver o grupo Batuko 
Tabanka, de folclore de Cabo Verde.

Xa pola tarde, ás 16:15 horas actúan As Pandei-
reteiras de Cruceiro do Monte e ás 16:30 horas 
Pesdelán coa súa proposta de música familiar. Para 
as 17:00 horas están programadas na Capela as 
actuacións das corais e dos grupos de teatro. E a 
partir das 18:00 horas desenvolverase a mostra de 
música e baile tradicional de Teo, coas agrupacións 
da Mámoa, a AC Rosalía de Castro de Cacheiras, a 
SR de Calo, A Regionalista e A Pontevella. 

Para rematar a xornada, ás 20:30 horas comeza-
rá o concerto da cantautora coruñesa María Xosé 
Silvar ‘SES’. Ao igual ca o resto da xornada, o acceso 
será libre e gratuíto. 

Coincidindo co FesTeo celébrase tamén na Car-
balleira de Francos a Feira da Terra, organizada 
pola asociación veciñal Carballeira do San Martiño. 
Entre as 12:00 e as 18:00 horas contará con postos 
de alimentación e artesanía, a iniciación de roteiros 
para a infancia, diversos obradoiros con actividades 
de lecer para nenos e nenas e persoas maiores, 
exhibición de drons e mostras deportivas de skate, 
taekwondo e fútbol americano • 

A programación 
comezará ás 12:00 
horas na Carballeira de 
Francos e o concerto 
de SES está previsto 
para as 20:30 horas

O FesTeo celébrase o día 10 con 
todo o tecido asociativo e con SESAS

A tempada de verán nas piscinas descuber-
tas dos Tilos e da Insua (Luou) comezará o 15 
de xuño e rematará o 15 de setembro. Nos Ti-
los abrirá todos os días de 11:00 a 14:00 e de 
16:00 a 21:00 horas. Na Insua abre de luns a 
venres en horario de tarde (16:00 a 21:00 ho-
ras) e os sábados, domingos e festivos tamén 
polas mañás (11:00 a 14:00 horas).

As persoas con abono de verán poden acce-
der á piscina cuberta da Ramallosa os días nos 
que as piscinas descubertas non se poidan uti-
lizar por mor do mal tempo. Un aviso na en-
trada das instalacións descubertas informará 
deste tipo de incidencias. 

Cales son as tarifas e as exencións?
Quen non teña o abono terá que pagar unha 

entrada por cada día e persoa de 2,50 euros. 
Existen diversos abonos de verán: para a mo-
cidade (de 12 a 24 anos) custa 14 euros por 
persoa, para persoas adultas (25 a 64 anos) a 
tarifa é de 17 euros e o abono familiar (para a 
parella ou proxenitores e os fillos e fillas meno-
res de 18 anos) sae en 27 euros. Os fillos e fi-
llas de 18 a 25 anos que convivan no domicilio 
familiar e se atopen realizando estudos oficiais 
ou estean no paro poden integrarse no abono 
familiar cunha cota adicional de 8 euros.

Non teñen que pagar a utilización das pis-
cinas descubertas as persoas que posúan o 
abono da piscina municipal cuberta, familias 
que teñan todos os seus integrantes no paro, 
maiores de 65 e menores de 5 anos (cumpri-
dos a 1 de xuño), as persoas con condición de 
pensionistas e persoas cuns ingresos familia-
res que non superen 1,5 veces o indicador de 
renda IPREM, neste caso xustificado con infor-
me de Servizos Sociais. 

Onde se tramita o carné?
Para obter o carné de abonado hai que acu-

dir ás oficinas da piscina climatizada da Rama-
llosa cos datos identificativos e demais docu-
mentación sobre a situación familiar •

A tempada das 
piscinas descubertas 
comeza o 15 de xuño

Pódese acceder con 
entradas por días soltos, 

con carnés de verán 
ou co abono da piscina 

climatizada da Ramallosa

Convocada a asemblea veciñal en Reis o día 8
Xa está convocada a asemblea veciñal en Reis para escoller as persoas que conformarán o 
seu Consello Parroquial. Será o 8 de xuño ás 20:30 horas no local da Pontevella. 
Como órgano de participación veciñal, o Consello Parroquial ten a misión de asesorar o grupo 
de goberno nas accións que se desenvolvan en Reis, así como achegar ideas e propostas para 
mellorar a acción municipal. Os Consellos, que se están creando paulatinamente en todas as 
parroquias, están integrados por dúas persoas elixidas en asemblea polos veciños e veciñas, 
por representantes das asociacións da parroquia, e dos grupos políticos municipais. Estes 
últimos teñen que residir na parroquia correspondente. 
O Concello anima a acudir á asemblea para escoller a representación. No encontro tamén se 
explicará cal vai ser o funcionamento do Consello Parroquial.

P A R T I C I P A C I Ó N  V E C I Ñ A L

Outras medidas serán a 
execución de camiños 
escolares seguros, un 
plan de seguridade viaria 
e o fomento do transporte 
público colectivo

A Concellaría de Urbanismo proxecta crear 
unha senda peonil e ciclista nas parroquias do 
centro e do sur do municipio. A infraestrutura 
tería unha lonxitude de máis de dez quilóme-
tros e serviría para fomentar a mobilidade peo-
nil e ciclista nunha zona que ademais destaca 
polo seu gran valor paisaxístico. 

O proxecto é a principal medida incluída 
nunha solicitude para axudas europeas que 
se votará no Pleno municipal de maio. Tamén 
se solicita financiación para a execución de ca-
miños escolares seguros en todos os centros 
educativos de Teo, para un plan de segurida-
de viaria municipal e para o fomento do trans-
porte público colectivo. Todas estas medidas 
forman parte do Plan de Mobilidade Urbana 
Sostible, redactado nos últimos meses.

En conxunto, o importe dos proxectos é de 
4,4 millóns de euros. A contía será financiada 
nun 80% coas axudas europeas solicitadas e 
no 20% restante con fondos propios. 

Esta iniciativa supón un paso máis na apos-
ta polo desenvolvemento socioeconómico e 
urbanístico sostible do goberno de Teo. Nun-
ha solicitude anterior prevese o investimento 
de case 500.000 euros para a mellora da efi-
ciencia enerxética en instalacións municipais 
de depuración de augas residuais e para sis-

temas fotovoltaicos de electricidade tamén en 
edificios pertencentes ao Concello.  

As axudas europeas que se solicitan están 
destinadas a concellos cunha poboación infe-
rior aos 20.000 habitantes. Serven para cus-
tear medidas que favorezan o paso a unha 
economía baixa en carbono. Este é precisa-
mente o obxectivo fundamental do programa 
Teo Sostible •

Proxéctase unha senda peonil 
e ciclista na zona centro e surUR

Obras inminentes na pista do Monte da Lagoa
Durante este mes de xuño comezará a executarse a obra de afirmado e acondicionamento da 
pista municipal no Monte da Lagoa. Esta vía comunica a estrada provincial DP-8205 (Luou-A 
Ramallosa) coa estrada municipal que vai desde Luou e Recesende. A pista serve para conec-
tar o Punto Limpo coas dúas estradas. 
A intervención proxectada consiste en aplicar aglomerado no tramo norte da pista, que ata 
agora era de zahorra compactada, tal como se entregara polo servizo de Estruturas Agrarias 
tras a concentración parcelaria. O tramo que se mellorará ten unha lonxitude de 608 metros 
e unha anchura media de sete metros, o que supón que se vai aglomerar unha superficie su-
perior aos 4.250 metros cadrados. 
O outro tramo da pista, a partir do Punto Limpo, xa conta con triple rego asfáltico. Deste xeito, a 
obra suporá unha considerable redución de tempo e distancia para a veciñanza de Recesende 
e Luou nos seus desprazamentos pola zona, en especial na conexión coa Ramallosa.

U R B A N I S M O

O goberno de Teo 
comparte a preocupación 

veciñal polo impacto 
que pode xerar a 

instalación e destaca a 
importancia de alegar

O Concello informou nas últimas semanas da so-
licitude presentada pola empresa Toysal en relación 
co proxecto dunha planta de xestión de residuos que 
se situaría na antiga canteira na Casalonga. A promo-
tora da planta presentou na Xunta, o pasado decem-
bro, a solicitude da autorización ambiental integrada, 
un proceso longo no que o proxecto será sometido 
a exposición pública e no que se requirirán diversos 
informes sectoriais, incluído o do Concello.

A solicitude do informe municipal sobre compati-
bilidade urbanística que a empresa presentou á vez 
no Concello deu pé a solicitarlle copia do proxecto 
presentado na Xunta. Deste xeito puidemos coñe-
cer as características básicas da planta, solicitar un 
primeiro asesoramento técnico sobre as posibles re-
percusións e informar á veciñanza do proceso e das 
consecuencias que, previsiblemente, van afectala de 
forma grave. Neste marco encádrase a reunión infor-
mativa realizada en Francos o pasado 15 de maio e a 
convocada para o día 31 no restaurante San Martiño.

Toda a información dispoñible sobre o proxecto 
atópase xa na web municipal (www.teo.gal), onde se 
irá subindo toda a información complementaria da 
que se dispoña.

A autorización destas actividades depende da Xun-
ta e dende o Concello, como explicou nas reunións o 
alcalde Rafael Sisto, é vital o momento de exposición 
pública para que se poidan presentar alegacións. O 
rexedor destaca que “é importante ser conscientes 
de que xa temos información sobre o proxecto e con 
tempo suficiente para preparar as alegacións en con-
tra dunha instalación que non consideramos axei-
tada nesa localización”. Un concello coma Teo que 
se caracteriza por unha actividade socioeconómica 
vinculada aos servizos e á vivenda residencial, sen 
espazos de uso industrial e sen actividade industrial 
pesada, non é o sitio adecuado para instalar unha 
planta que implica innumerables molestias, que vai 
desvalorizar as propiedades de moitos veciños/as e 
tronza unha realidade amable e acolledora.

Nos últimos días mantivéronse reunións cos vo-
ceiros municipais e con alcaldes dos concellos limí-
trofes para informar do tema e coordinar a resposta 
institucional.

Como é o proxecto?
A planta ocuparía unha extensión duns 135.000 

metros cadrados na antiga canteira da Casalonga. 

Está pensada para tratar diversos tipos de residuos 
orgánicos, cun volume de 80.000 a 90.000 tonela-
das anuais, segundo o proxecto. Os máis numerosos 
serían os lodos de depuradoras de augas residuais 
(25.000 toneladas ao ano), residuos de industrias 
agroalimentarias (22.000 toneladas anuais) e lodos 
de conserveiras (20.000 toneladas anuais). Ademais 
procesaría 10.000 toneladas ao ano de subprodutos 
animais non destinados ao consumo humano, tecni-
camente coñecidos polas siglas SANDACH, e unhas 
3.000 toneladas anuais de xurros e estercos.

O proxecto contempla habilitar os camiños de 
acceso e construír unha nave de recepción dos re-
siduos agroalimentarios con dous tanques para lí-
quidos e semilíquidos e un búnker para sólidos, así 
como instalar dous dixestores anaeróbicos, un tan-
que de almacenamento dos dixestatos e a constru-
ción das oficinas.

O proceso ao que se someten os residuos serve 
para obter fertilizantes, metano para producir elec-
tricidade de autoconsumo da planta, augas de con-
densación e residuos inertes como plástico, metal 
e envases. As augas serían empregadas, segundo a 

O Concello informa sobre o proxecto de xestión de residuos en CaloM

Mesa redonda o mércores 
6 de xuño no Restaurante 
San Martiño e reunión 
o luns 11 de xuño no 
Auditorio Constante Liste, 
as dúas ás 20:30 horas

O Concello informa sobre o proxecto de xestión de residuos en Calo

compañía, para tarefas internas como o lavado de 
camións e para un hipotético rego de plantacións fo-
restais. O proxecto practicamente non detalla o des-
tino dos fertilizantes nin os estudos de demanda dos 
produtos obtidos.

Que defectos presenta o proxecto?
Nun informe encargado polo Concello a unha em-

presa especializada neste tipo de proxectos sinálan-
se unha serie de dúbidas, carencias e aspectos nega-
tivos que presenta a iniciativa.

Entre eles, o informe advirte que as instalacións 
estarían situadas nun terreo inestable, polo que sería 
necesario un estudo xeotécnico que descarte riscos 
ou prever medidas que eviten riscos.

Tamén se define como pouco realista a previsión 
de regar plantacións forestais coas augas de conden-
sación obtidas na planta, ao non especificar onde e 
cando se faría nin ter un estudo de demanda, co que 
existe o risco de que as augas non sexan emprega-
das, creando un problema ambiental.

A carencia dun mínimo inventario de especies de 
vexetación e de fauna que permita determinar posi-

bles consecuencias sobre o ecosistema é outra das 
eivas do proxecto presentado.

O informe encargado polo Concello comprobou 
que o proxecto non prevé a incidencia de posibles 
cheiros na zona nin medidas mitigadoras que eviten 
molestias nas poboacións próximas.

Faltan ademais detalles sobre a actividade econó-
mica que xeraría o proxecto e moitos datos que se 
ofrecen neste eido “son propiamente especulativos”, 
por exemplo cando fala de destinar os fertilizantes 
ao consumo local sen explicar as características, a 
demanda ou a forma de venda, segundo o informe.

Do mesmo xeito, o estudo aconsella que se espe-
cifique a magnitude do consumo de auga que tería a 
planta para poder valorar correctamente o proxecto, 
que se detallen máis as medidas para mitigar o im-
pacto sobre a paisaxe e que se contemple a posible 
proliferación de pragas de insectos e roedores.

Estamos no inicio do que pode ser un proceso lon-
go, no que a contestación social pode ser decisiva, e 
no que a decisión final pode depender de manter o 
tecido social activo e combativo, sempre dentro da 
legalidade •

Reunión informativa sobre os 
campamentos estivais o xoves 7IN

O vindeiro xoves 7 de xuño celébrase unha reunión 
informativa sobre os campamentos infantil e xuvenil 
do Concello de Teo para este verán. Neste encontro, 
previsto para as 20:30 horas no Salón de Plenos do 
Concello, os técnicos da empresa encargada das ac-
tividades explicarán polo miúdo o contido do progra-
ma e as instrucións, ademais de resolver as dúbidas 
das persoas que asistan. 

O campamento xuvenil rexistrou 82 persoas anota-
das en prazo, polo que foi necesario un sorteo públi-
co das prazas (1 de xuño ás 19:00 horas no Salón de 
Plenos). O campamento infantil non precisa sorteo, 
posto que se admitiron os 104 nenos e nenas ins-
critos. As listaxes definitivas dos dous campamentos 
serán publicadas o martes 5 de xuño. A partir de aí 
abre o prazo de pagamento entre os días 6 e 16 •

Matrícula nas escolas infantís do 1 ao 15 de xuño
O prazo de matrícula nas escolas infantís municipais de Calo, da Ramallosa e dos Tilos para 
o vindeiro curso 2018-2019 estará aberto desde o venres 1 ata o venres 15 de xuño, ambas 
as datas incluídas. Esta fase comeza despois de pasar a ser definitivas as listaxes de persoas 
admitidas. A comezos de maio publicáronse as listaxes provisionais e durante a primeira quin-
cena do mes houbo ocasión de presentar reclamacións no rexistro xeral do Concello. 

B E N E S T A R

Material para festas e eventos
O Concello lembra que pon material público a disposición da organi-
zación de festas e outros eventos. En concreto, ofrece a posibilidade 
de utilizar valos, colectores de lixo verdes ou amarelos, unha banca-
da e aseos portátiles. As solicitudes deben presentarse no Concello 
ou por internet cunha antelación mínima de dez días sobre o evento. 
As peticións atenderanse por orde de rexistro. A principal condición 
de uso é que o material se devolva no estado en que se recibiu.

S E R V I Z O S  B Á S I C O S

Deporte no verán
Teo conta con cinco prazas na quenda do 
15 ao 20 de xullo dos Campamentos Depor-
tivos 2018 da Deputación. Poden anotarse 
nenos e nenas de 9 a 14 anos no Concello 
ata o 15 de xuño. Participar custa 85 euros 
por persoa. Se a demanda supera as pra-
zas, serán adxudicadas en sorteo público.

D E P O R T E S

Normas nas fogueiras de San Xoán

SE
RV

IZ
O

S 
BÁ

SI
CO

S

As solicitudes para realizar cacharelas de San 
Xoán deben presentarse no Concello a partir do 1 de 
xuño e co día 22 ás 14:00 horas como data límite. As 
instancias poden descargarse na web teo.gal. 

O Concello estableceu unha serie de normas de 
obrigado cumprimento. Será responsable de cumpri-
las a persoa solicitante. O combustible non poderá 
superar os oito metros de perímetro e os tres de al-

tura. As fogueiras deberán estar como mínimo a 12 
metros de edificios e árbores e non estarán baixo ten-
didos eléctricos ou telefónicos. Non se pode queimar 
material que desprenda fume tóxico nin recipientes 
a presión. O pavimento debe cubrirse cunha capa de 
area dun mínimo de 10 centímetros. As cinzas deben 
quedar apagadas ao rematar e haberá que retirar to-
dos os restos antes de 48 horas •

 PAVILLÓN DE CALO 

 7   Xoves. De 17:00 a 18:00 h. Clausura da 
escola de baile kids.

  8   Venres. De 16:00 a 17:00 h. Clausura da 
escola de kárate. 

 8   Venres. De 17:00 a 18:00 h. Clausura da 
escola de kickboxing.

 11   Luns. Clausura da escola de tenis. Grupo 
1 de 16:00 a 17:00 h e grupo 2 de 17:00 a 
18:00 h. 

 11 e 13      Luns e mércores. De 16:00 a 17:00 h.  
            Clausura da escola de taekwondo. 

 18   Luns. De 18:00 a 19:00 h. Clausura das 
actividades de ASPAMITE.

OS TILOS 

 6   Mércores. Clausura das escolas de tenis. 
Grupo 1 de 16:00 a 17:00 h e grupo 2 de 
17:00 as 18:00 h. Pavillón dos Tilos.

 6   Mércores. Clausura da escola de atletismo. 
De 18:00 a 19:00 h. Pavillón dos Tilos.

 8   Venres. De 16:00 a 17:00 h. Clausura da 
escola de judo. Club San Francisco Teo.

 11   Luns. De 17:00 a 18:00 h. Clausura da escola 
de pádel. Club Family Os Tilos.

 13   Mércores. De 17:30 a 19:30 h. Clausura das 
escolas de patín dos Tilos, de Calo e da 
Ramallosa. Pavillón dos Tilos.

 14   Xoves. De 18:00 a 19:00 h. Clausura da 
escola de baloncesto. Pavillón dos Tilos.

PAVILLÓN DA RAMALLOSA 

 7  Xoves. De 16:00 a 17:00 h. Clausura da 
escola de psicomotricidade.  

 8   Venres. De 16:00 a 17:00 h. Clausura da 
escola de minitenis. 

 14   Xoves. De 19:00 a 20:30 h. Clausura da 
escola de tiro con arco.

CACHEIRAS 

6 e 11     Mércores e luns. De 18:00 a 19:00 h.  
      Clausura da escola de skate. IES de      
      Cacheiras.

 13   Mércores. De 18:00 a 19:30 h. Clausura 
da escola de rugby e fútbol americano. 
Campo de fútbol de Cacheiras. 

 14   Xoves. De 17:30 a 18:30 h. Clausura da 
escola de volei. IES de Cacheiras.

LUOU 
 

 16   Sábado. De 10:00 a 12:30h. Clausura da 
escola de bicitrial. 

Guía para as xornadas de clausura 
das escolas deportivas 2017-2018DE

As escolas deportivas de Teo do curso 2017-2018 
celebran os seus actos de clausura entre os días 6 e 
16 de xuño. Haberá exhibicións nas diferentes insta-
lacións deportivas e cada participante recibirá unha 
camiseta de recordo. Na axenda que figura nesta pá-
xina pódense consultar as datas, horarios e lugares 
de celebración das distintas clausuras. 

As escolas e actividades deportivas deste curso su-
peraron o milleiro de participantes. En concreto, as 

diversas actividades infantís sumaron 521 nenos e 
nenas en escolas de atletismo, baile kids, balonces-
to, bicitrial, ciclismo, judo, kárate, minitenis, pádel, 
patín, psicomotricidade, rugby, skate, taekwondo, 
tenis, tiro con arco, voleibol, kickboxing e natación.

Pola súa parte, nas diversas actividades programa-
das para persoas adultas inscribíronse 220 partici-
pantes e a liga de fútbol sala mobilizou durante esta 
tempada un total de 300 futbolistas •

AXENDA Mércores  Servizo de asesoramento sobre a factura eléctrica.
 De 10:00 a 12:00 h. Salón de Plenos da Casa do Concello. 

Venres Mercado en Cacheiras.
Sábados  Mercado do Alimento Labrego nos Tilos.Xuño de 2018

 1   Venres. 21:00 h. Concerto de música de 
cámara. Alumnado da Escola de Altos 
Estudos Musicais. Auditorio Constante Liste.

 2   Sábado. 19:30 h. Teatro: Isto non ten 
cura. Rochaforte Teatro (Santiago). Festival 
Martabeladas. Auditorio Constante Liste.

 3   Domingo. 19:30 h. Teatro: Romeo e 
Xulieta. Airiños Teatro (Rianxo). Festival 
Martabeladas. Auditorio Constante Liste.

 6   Mércores. 20:30 h. Mesa redonda con 
diversos colectivos sobre as realidades 
das instalacións de reciclaxe de residuos. 
Restaurante San Martiño.

 6   Mércores. Inicio do prazo para pagar os 
campamentos de verán. Ata o 16 de xuño.

 7   Xoves. 20:30 h. Reunión sobre os 
campamentos de verán. Casa do Concello.

 8   Venres. 17:00 h. Festa de despedida do 
último curso da EIM. Casa Común de Rarís.

 8   Venres. 20:30 h. Asemblea veciñal da 
parroquia de Reis. Local da Pontevella.

 10   Domingo. Desde as 12:00 h. FesTeo 2018 e 
Feira da Terra. Carballeira de Francos. 

 11   Luns. 20:30 h. Asemblea informativa 
sobre o proxecto de planta de residuos na 
Casalonga. Auditorio Constante Liste.

 12   Martes. Reunión do Consello Parroquial 
de Teo. Casa Común de Teo. 

 13   Mércores. 20:30 h. Charla sobre o bono 
social eléctrico. Casa Común de Lampai.

 14   Xoves. 20:30 h. Charla sobre as obrigas dos 

donos e donas de fincas de monte para 
previr incendios. Casa do Concello. 

 15   Venres. Presentación da campaña de 
seguridade viaria do CLIA. 

 15   Venres. 16:00 h. Fin de curso do obradoiro 
de danza. Casa Común de Cacheiras.

 17   Domingo. 20:00 h. Fin de curso. Obradoiro 
de teatro de adultos 1. A vida nun fío. 
Auditorio Constante Liste.

 18-19 17:30 h. Exposición do obradoiro de artes       
 plásticas. O 18 o grupo de Ameneiro e   
 o 19 o de Cacheiras. Aud. Constante Liste.

 20   Mércores. 20:30 h. Charla. Bono social 
eléctrico. Local veciñal de Recesende.

 21  Xoves. 16:00 h. Fin de curso do obradoiro 
de robótica. Auditorio Constante Liste.

 21   Xoves. 17:00 h. Fin de curso do obradoiro 
de circo. Casa Común Marisa Mirás (Calo). 

 22   Venres. 19:00 h. Concerto familiar. Magín 
Blanco e a banda das apertas. Auditorio 
Constante Liste. 

 26   Martes. 18:00 h. Fin de curso do obradoiro 
de guitarra. Biblioteca dos Tilos.

 27   Mércores. 21:00 h. Fin de curso. Obradoiro 
de teatro de adultos 2. O cadáver do Sr. 
García. Auditorio Constante Liste. 

 30   Sábado. 12:00 h. Concerto. Píscore e Banda 
de Música de Calo. Praza Circular dos Tilos.

 30   Sábado. 20:00 h. Música e teatro familiar. 
E se os soños se cumpren, de O garaxe 
hermenéutico. Entradas a 4 euros á venda 
o día da función. Auditorio Constante Liste. 


